
Komunidade iha Suku Hatuquesi apresia formasaun kona-ba knaar orgaun
soberanu sira no asesu ba justisa formal husi JSMP

Iha 24 Outubru 2017, Judicial System Monitoring Programme (JSMP), kontinua
habelar informasaun ba autoridade suku no membru konsellu suku sira iha Suku
Hatuquessi Postu Administrativu Likisa, tha Munisipiu Likisa.

Treinamentu ne’e partisipa husi ema na’in 38 ne’ebé kompostu husi xefi suku, xefe
aldeia, membru konsellu suku no komunidade sira. Partisipante sira ne’e kompostu
hosi feto na’in 12 no mane na’in 26 ne’ebé mai husi aldeia ualu (8) hosi suku laran.

Objetivu  husi treinamentu ne’e maka atu habelar informasaun no hasa’e
kofiesimentu partisipante sira-nian kona-ba lider komunitariu no knaar orgaun
soberanu sira-nian, prosesu sira relasiona partisipasaun publiku iha prosesu halo lei
no oinsa atu asesu ba justisa formal.

“Matéria sira ne’e importante no relevante tebes atu ajuda no fasilita komunidade
no partikularmente lider komunitariu sira atu hatene kle’an liu kona-ba sira-nia
knaar no kompeténsia, nune’e bele kontribui ba rezolusaun problema sira iha sira
nia suku, liu-liu sira bele tha konesementu ida adekuada kona-ba diferénsia entre
kazu krime no sivil .” dehan Diretér JSMP, Luis de Oliveria Sampaio.

Xefe Hatuquessi, Rosario dos Santos hateten katak, mezmu sira okupadu ho
atividade barak iha suku laran, maibé nia fiar katak matéria ne’ebé JSMP fahe 1ha
treinamentu ne’e bele sai matadalan ba nia-komuidade, liu-liu sira ne’ebé iha
estrututra suku bele hatene no kompriende kona-ba saida maka demokrasia nomos
saida maka justisa formal.



Partispante sira ativu tebes hodi fo atensaun masimu ba treinamentu, tanba iha
suku refere foin primeria-vez asesu ba informasaun no treinamentu husi JSMP.

Durante treinamentu ne’e, kestaun importante sira ne’ebé partispante sira foti mak
hanesan prosesu ne’ebé kle’ur iha tribunal tantu iha kazu krime no sivil. Aleinde
ne’e sira mos aprezenta kestaun sira relasiona ho prosesu kazu violénsia domestika
ne’ebé¢ lori tiha ba tribunal no depois parte rua di’ak malu tiha no f6 sala malu tiha
ona, no oinsa nia prosesu iha tribunal.

Relasiona ho preukupasaun hirak ne’e, JSMP klarifika katak lei f6 dalan ba
autoridade lokal sira atu rezolve disputa relasiona ho kazu sivil nomos kazu krime
ho natureza semi-publiku sira maibé tha ambitu ida-ne’ebé relativu no la’ds
absoluta. Signifika katak se tentativa sira ne’ebé sira halo ona atu hetan solusaun
no akordu entre disputante sira maib¢ parte sira la konkorda ba malu, autoridade
lokal iha obrigasaun tuir lei atu rekomenda ba sira hodi lori prosesu ne’e ba justisa
formal, inklui vitima sira ne’ebé afeitadu hosi krime ne’e. Importante katak vitima
sira tenke itha informasaun no kofiesementu sufisiente atu halo desizaun se nia simu
rezultadu itha nivél komunitariu ka lori ba justisa formal.

Enkuantu ba kazu ho natureza violénsia domestika ne’e konsidera nu’udar krime
publiku. Tanba ne’e mesmu prosesu ne’e atrazu iha tribunal no arguidu no vitima
diak malu inklui f6 sala ba malu ona, ida-ne’e sei la taka dalan ba prosesu justisa
formal atu kontinua to’o remata. Maibé tentativa itha familia atu lori familia sira
diak malu no f6 sala ba malu bele konsidera hanesan fatores balun ne’ebé bele
hamenus ka halo kmaan arguidu nia sentensa iha tribunal.

Iha enseramentu, Xefe Aldeia Sr. Fransisco de Fatima ne’ebé hetan delegasaun
husi Xefe Suku hodi halo enseramenu espresa nia agradesementu wain ba JSMP
ne’ebe bele ba to’o iah sira nia suku hodi fasilita informasan importante sira ne’e
ba sira nia komuidade. Nia sublifia katak prezensa JSMP nian ne’e ajuda tebes sira
ne’ebé nu’udar autoridade lokal iha suku ida-ne’e bele kompriende didiak oinsa
prosesu kazu sira tuir dalan justisa formal no knaar instituisaun relevante sira
estadu nian tha Timor-Leste.

Atividade ne’e realiza tanba hetan apoiu finanseiru husi Governu Australia liuhosi
AusAid ho naran projetu CARDNO.

